ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ   ՄԱՍԻՆ 
1. Իրավական ակտի ընդունման անհրաժեշտությունը (նպատակը)
	Որոշման նախագծի ընդունումը բխում է Հայաստանի Հանրապետության կառավարության 2022 թվականի մարտի 24-ի N 399-Լ որոշման պահանջներից` տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին (այսուհետ՝ շահառու) պետական աջակցություն տրամադրելու համար:   
2. Կարգավորման հարաբերությունների ներկա վիճակը և առկա խնդիրները. 
	Նկատի ունենալով, որ հիշյալ  որոշումն ընդունվել է 2022 թվականի առաջին եռամսյակում, ուստի 2022 թվականի ՀՀ պետական բյուջեում Շահառուներին պետական աջակցություն տրամադրելու համար միջոցներ նախապես չեն պլանավորվել: Ներկայումս խնդրի կարգավորման համար անհրաժեշտություն է առաջացել Հայաստանի Հանրապետության կառավարության 2022 թվականի մարտի 24-ի N 399-Լ որոշմամբ հաստատված կարգի 3-րդ կետի պահանջները բավարարող շահառուներին   պետական աջակցություն տրամադրելու համար իրականացնել նոր միջոցառում՝ 11018 «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին», այն ներառելով  1043 «Բարձր տեխնոլոգիական արդյունաբերության էկոհամակարգի, թվայնացման և շուկայի զարգացման ծրագրում»: Հիմք ընդունելով այն հանգամանքը, որ Շահառուները  եկամտային հարկի գծով պարտավորությունները պետք է ամբողջությամբ կատարված լինեն, իսկ փոխհատուցումը տրվելու է ՀՀ պետական բյուջե վճարված եկամտահարկի 50 տոկոսի չափով, ուստի որոշման նախագիծը մշակվել է ՀՀ պետական բյուջեի եկամուտների և ծախսերի ավելացման ձևաչափով: 
	Հաշվարկների համար հիմք են հանդիսացել ՀՀ պետական եկամուտների կոմիտեից աշխատանքային կարգով ստացված փաստացի վճարված տվյալները մարտ և ապրիլ ամիսների համար, որը կազմել է 218 մլն դրամ և համապատասխանաբար, 829.7 մլն դրամ, հետագա ամիսների համար ելակետ ընդունելով ապրիլ ամսվա արդյունքները:  Արդյունքում, փոխհատուցման ենթակա գումարը 2022 թվականի համար կկազմի 3,427.8   մլն դրամ: 
1. Մարտ- 218.0 մլն դրամ
2. Ապրիլ-829.7 մլն դրամ
3. Մայիս- 829.7 մլն դրամ
4. Հունիս- 829.7 մլն դրամ
5. Հուլիս- 829.7 մլն դրամ
6. Օգոստոս- 829.7 մլն դրամ
7. Սեպտեմբեր- 829.7 մլն դրամ
8. Հոկտեմբեր- 829.7 մլն դրամ
9. Նոյեմբեր- 829.7 մլն դրամ
Ընդամենը՝ 6,855.6 մլն դրամ, որից փոխհատուցման է ենթակա 3,427.8 մլն դրամը, այդ թվում ինն ամսում՝ 2,183.2 մլն դրամ (մարտից մինչև օգոստոսը ներառյալ):

3. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ ու լրացումներ չեն նախատեսվում: 
4.Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Որոշման նախագծի ընդունման արդյունքում ՀՀ 2022 թվականի պետական բյուջեի եկամուտները և ծախսերը կավելանան 3,427.8 մլն դրամով:
 
4. [bookmark: _GoBack] Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ

Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից:
